
Efni: Vegprestar – fræðsluskilti  

Sem yður er kunnugt þá leitaði reiðveganefnd hestamannafélagsins Spretts eftir stuðningi 

sveitarfélaganna Kópavogs og Garðabæjar við gerð vegvísa og fræðsluskilta á félagssvæði félagsins. 

Stuðningur við verkefnið fékkst hjá báðum sveitarfélögunum, tilgangur með bréfi þessu og meðfylgjandi 

myndum er að gera grein fyrir framvindu verksins. 

Settir hafa verið upp 18. vegprestar með samtals 48. vegvísum  auk tveggja fræðslu- og upplýsingsskilta. 

Mikil sjálfboðavinna reiðveganefndarfólks liggur að baki uppsetningu vegvísa og fræðsluskilta. Auk 

þess sem hönnun vegvísa og fræðsluskilta er unnin í sjálfboðavinnu undirritaðs og Sæmundar 

Eiríkssonar formanns reiðveganefndar í Kjalarnesþingi hinu forna. Á hverjum vegpresti eru númer frá 

1 til 18, þeir eru einnig gps hnitsettir. Áningastaðir sem eru á félagssvæðinu hafa verið nefndir eftir 

örnefnum í næsta nágrenni og hnitsettir. Allar reiðleiðir á svæðinu eru hnitsettar, þær ásamt vegprestum 

og áningastöðum eru í kortasjá Landssambands hestamannafélaga (LH) sem sjá má á slóðinni 

www.lhhestar.is Reiðleiðaferlar úr kortasjá LH ásamt hnitum vegpresta og áningastaða hefur verið 

afhent Neyðarlínunni ohf til uppsetningar í gagnagrunn 112. 

Komi til þess að slys eða óhapp verði er nóg að gefa upp t.d. ég er við vegprest nr. 11 eða ég er við 

áningastað Selgjá, þá á Neyðarlínan að hafa nákvæma staðsetningu viðkomandi.  

Sem fyrr getur eru fræðsluskiltin tvö, annað er staðsett í Gjármótum, áningastað hestamanna á mótum 

Búrfells- og Selgjár, hitt er staðsett í áningastað hestamanna við Vatnsvík skammt frá Þingnesi. 

Á fræðsluskiltunum sem eru um 70 x 80 cm. er reiðvegakort þar sem merkt er ,,þú ert hér“ og lýsing á 

reiðleiðum frá þeim stað, auk þess eru leiðbeiningar til hestamanna um umgengis og umferðarreglur. Þá 

er einnig að finna smá fróðleik um svæðið og næsta nágrenni. Á skilti við Vatnsvík eru fengnar 

upplýsingar af heimasíðu Kópavogsbæjar og í Gjármótum eru upplýsingar fengnar af heimasíðu Ferla 

um Búrfell, Búrfellsgjá og Búrfellshraun. Ferlar eru hella rannsóknarfélag undir stjórn Ármanns Smára 

Óskarssonar. 

Á vegvísunum sem eru 15 x 75 cm eru yfirleitt tvö nöfn, efra í næstu gatnamót eða áningastað og neðra 

í endapunkt reiðleiðar ásamt lengdum í km. 

Sem fyrr greinir þá liggur mikil sjálfboðavinna að baki, leitað var ávallt hagstæðustu tilboða ásamt því 

að kunningjaskap var beitt til hins ýtrasta til að ná góðum verðum. Heildarverð á 18. vegprestum með 

48. vegvísum og tveim fræðsluskiltum er kr. 1.227.424,- með vsk. Þannig að til eru peningar fyrir tveim 

fræðsluskiltum og fáeinum vegprestum til viðbótar.n 

Önnur hestamannafélög á höfuðborgarsvæðinu eru að leita stuðnings sinna sveitarfélaga við 

sambærilegt verkefni og að amk. eitt byrjar framkvæmdir á sínu svæði í ár. 

Bestu kveðjur og þakkir fyrir stuðning við verkefnið. 

f.h. reiðveganefndar Spretts  

Halldór H Halldórsson 

